[bookmark: part_1]Gürcüstan Qanunu
Dövlət pensiyası (təqaüdü) haqqında
[bookmark: _GoBack](2023-cü il 1 iyul vəziyyəti ilə)
 
Bu qanunun məqsədi Gürcüstanın ahıl (yaşlı) vətəndaşlarının Gürcüstan Konstitusiyası ilə zəmanət verilmiş sosial-iqtisadi hüquqlarının həyata keçirilməsindən və mövcud resurslar çərçivəsində dövlət pensiyasının (sonradan – pensiya) təsis edilməsindən ibarətdir.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
 
[bookmark: part_2]Fəsil I. Ümumi müddəalar
[bookmark: part_3]    Maddə 1. Qanunun tənzimləmə sahəsi və predmeti
1. Bu qanun pensiya hüququnun yaranması üçün əsasları tənzimləyir, pensiyanın idarəçiliyi orqanını müəyyən edir, pensiyanın təyin edilməsinin, verilməsinin, dayandırılmasının, yenilənməsinin, xitam verilməsinin və pensiyanın alınmasının ümumi prinsiplərini müəyyənləşdirir.
2. Bu qanun şamil edilir:
a) Gürcüstan vətəndaşlarına;
b) Gürcüstanda statusu olan, vətəndaşlığı olmayan şəxslərə;
q) pensiyanın təyin edilməsinə dair ərizə verildiyi an etibarilə son 10 il ərzində Gürcüstan ərazisində qanuni əsaslarla daimi yaşayan xarici ölkə vətəndaşlarına.
3. Gürcüstanın beynəlxalq müqavilələri və sazişləri ilə başqa bir şey müəyyən edilməyibsə - bu maddənin 2-ci bəndinin „b“ alt bəndində göstərilən şəxslər Gürcüstan vətəndaşları ilə eyni hüquqlara malikdirlər.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 25 may 2012-ci il tarixli qanunu №6301 – veb-səhifə, 12.06.2012-ci il.
[bookmark: part_4]    Maddə 2. Pensiya haqqında qanunvericilik
Pensiya haqqında qanunvericilik Gürcüstan Konstitusiyasından, Gürcüstanın beynəlxalq müqavilələrindən və sazişlərindən, bu qanundan, digər qanunvericilik aktlarından və onların əsasında çıxarılan qanunun tabeliyində olan normativ aktlardan ibarətdir.
[bookmark: part_5]    Maddə 3. Qanunun əsas prinsipləri
Bu qanunun əsas prinsipləri bunlardır:
a) insan hüquqlarının müdafiəsi;
b) qanun qarşısında bərabərlik;
q) universallıq;
d) daimilik;
e) nəsillər arasında həmrəylik;
v) pensiya almaq üçün dövlət zəmanəti.
[bookmark: part_6]    Maddə 4. Terminlərin izahı
Bu qanunda istifadə olunan terminlər aşağıdakı mənaları ifadə edir:
a) ərizə – bu qanunla müəyyən edilmiş qaydada səlahiyyətli şəxs tərəfindən pensiyaya dair verilən yazılı və ya elektron formalı tələb;
b) ölüm – şəxsin ölümü, hansı ki səlahiyyətli orqan tərəfindən təsdiq edilmişdir və ya Gürcüstan qanunvericiliyinə uyğun olaraq ölmüş elan edilməsi və ya izsiz itkin düşmüş tanınması;
q) ictimai fəaliyyət – dövlət qulluğunda və ictimai xidmətdə, o cümlədən ictimai hüququn hüquqi şəxsində (siyasi və dini təşkilatlar, ümumi təhsil müəssisələri, peşə və ali təhsil müəssisələri, elmi-tədqiqat müəssisələri, Gürcüstan Milli Elmlər Akademiyası, Gürcüstan Kənd Təsərrüfatı Elmləri Akademiyası, muzeylər, kitabxanalar, internat-məktəbləri (pansionatlar), erkən və məktəbəqədər tərbiyə və təhsil, məktəbdənkənar və tərbiyələndirici fəaliyyəti həyata keçirən müəssisələr istisna olmaqla) həyata keçirilən, əmək haqqı ödənilən fəaliyyət. Məntəqə seçki komissiyasında həyata keçirilən, əmək haqqı ödənilən (muzdlu) fəaliyyət və dairə seçki komissiyasının müvəqqəti üzvü tərəfindən həyata keçirilən ödənişli əmək fəaliyyəti ictimai fəaliyyət hesab edilmir. Elə ödənişli əmək fəaliyyəti haqqında məlumatı, hansı ki ictimai fəaliyyətə aiddir - səlahiyyətli orqana razılaşdırılmış formatla Gürcüstan Maliyyə Nazirliyi təqdim edir;
d) (çıxarılıb – 24.04.2012, №6061);  
e) axtaran – pensiyanın təyin edilməsi üçün ərizə verildiyi andan pensiya almaq hüququ olan şəxs;
v) təqaüdçü – bu qanuna uyğun olaraq pensiya təyin edilmiş şəxs;
z) nazir – Gürcüstanın işğal olunmuş ərazilərindən məcburi köçkünlər, əmək, səhiyyə və sosial müdafiə naziri;
t) daimi yaşayan şəxs – Gürcüstanda qanuni daimi yaşayış yeri olan şəxs, Gürcüstanın sərhədlərindən kənarda qanuni işləməsindən, təhsil almasından və ya səyahət etməsindən asılı olmayaraq;
i) pensiya – bu qanuna uyğun olaraq, şəxsə təyin edilmiş hər aylıq pul faydası;
k) səlahiyyətli orqan – bu qanunla nəzərdə tutulmuş məqsədlər üçün Gürcüstan Hökuməti tərəfindən yaradılmış ictimai hüququn hüquqi şəxsi – Sosial Xidmət Agentliyi, hansının ki dövlət kontrolunu, nümayəndəlik səlahiyyətinə malik olan şəxsin təyin edilməsini və müddəanın təsdiq edilməsini Gürcüstanın işğal olunmuş ərazilərindən məcburi köçkünlər, əmək, səhiyyə və sosial müdafiə naziri təmin edir;
l) (çıxarılıb – 24.04.2012, №6061).
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 1 noyabr 2013-cü il tarixli qanunu №1490 - veb-səhifə, 11.11.2013-cü il.
Gürcüstanın 29 may 2014-cü il tarixli qanunu №2483 - veb-səhifə, 02.06.2014-cü il.
Gürcüstanın 27 oktyabr 2015-ci il tarixli qanunu №4376 - veb-səhifə, 11.11.2015-ci il.
Gürcüstanın 8 iyun 2016-cı il tarixli qanunu №5376 - veb-səhifə, 24.06.2016-cı il.
Gürcüstanın 21 dekabr 2016-cı il tarixli qanunu №149 - veb-səhifə, 28.12.2016-cı il.
Gürcüstanın 23 mart 2017-ci il tarixli qanunu №503 - veb-səhifə, 27.03.2017-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
Gürcüstanın 5 iyul 2018-ci il tarixli qanunu №3079 – veb-səhifə, 11.07.2018-ci il.
Gürcüstanın 11 dekabr 2019-cu il tarixli qanunu №5467 – veb-səhifə, 19.12.2019-cu il.
 
[bookmark: part_7]Fəsil II. Pensiyanın təyin edilməsi
[bookmark: part_8]    Maddə 5. Pensiya hüququnun yaranması
1. Pensiya hüququnun yaranması pensiya yaşına – 65 yaşa çatmağa əsaslanır. Bundan əlavə, qadınların pensiya hüququ 60 yaşdan yaranır.
2. Əgər şəxs eyni vaxtda bu qanunda və „Dövlət kompensasiyası və dövlət akademik stipendiyası haqqında“ Gürcüstan qanununda nəzərdə tutulmuş faydalardan istifadə etmək hüququna malikdirsə, o: öz seçimi ilə, yalnız bir qanunla verilmiş faydanı (müavinəti) tələb etmək hüququna malikdir.
3. Şəxs ictimai fəaliyyəti həyata keçirdiyi dövrdə pensiya hüququ yaranmayacaq və yaranan hüquqa xitam veriləcək.
4. Bu maddənin 2-ci bəndinin qüvvəsi „Dövlət kompensasiyası və dövlət akademik stipendiyası haqqında“ Gürcüstan qanununun 5-ci maddəsinin 2-ci bəndinin „m“−„j“ alt bəndlərində müəyyən edilmiş şəxslərə şamil edilmir.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il. 
Gürcüstanın 14 may 2014-cü il tarixli qanunu №2422 - veb-səhifə, 22.05.2014-cü il.
Gürcüstanın 3 iyul 2015-ci il tarixli qanunu №3896 - veb-səhifə, 10.07.2015-ci il.
Gürcüstanın 27 iyun 2018-ci il tarixli qanunu №2629 – veb-səhifə, 06.07.2018-ci il.
Gürcüstanın 29 may 2019-cu il tarixli qanunu №4614 – veb-səhifə, 05.06.2019-cu il.
[bookmark: part_9]    Maddə 6. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il. 
 
[bookmark: part_10]Fəsil III. Pensiya məbləği     
[bookmark: part_44]     Maddə 7. Pensiyanın maliyyələşdirilməsinin mənbəyi, məbləği və hesablama qaydası
1. Pensiyanın maliyyələşdirilməsinin mənbəyi Gürcüstanın dövlət büdcəsidir. Pensiyanın məbləği hər il, bu qanunla müəyyən edilmiş hesablama qaydasına və şərtlərinə uyğun olaraq, Gürcüstanın müvafiq ilin dövlət büdcəsi haqqında qanunu ilə müəyyən edilir.
2. Gürcüstanın Büdcə Məcəlləsinin 38-ci və 39-cu maddələri əsasında Gürcüstan Hökumətinin Gürcüstan Parlamentinə təqdim etdiyi Gürcüstanın müvafiq il üçün dövlət büdcəsi haqqında qanun layihəsində pensiyanın məbləği - cari il üçün Gürcüstanın dövlət büdcəsi haqqında qanunu ilə müəyyən edilmiş pensiya kimi müəyyən edilir, artırılmış:
a) 70 yaşa qədər təqaüdçülər üçün − son 12 ayın inflyasiyasının orta göstəricisi ilə, lakin 20 laridən az olmayan məbləğlə;
b) 70 yaş və yuxarı yaşda təqaüdçülər üçün − son 12 ayın inflyasiyasının orta göstəricisinin və son 6 rübdə bütöv daxili məhsulun (BDM-un) real artım göstəricilərinin orta arifmetikinin 80 faizinin cəmi ilə, lakin 25 laridən az olmayan məbləğlə.
3. Bu maddənin 2-ci bəndində müəyyən edilmiş qaydada artırılmış pensiyanın məbləği 5-in qat sayından az olduqda, pensiyanın məbləği çoxluqla, ən yaxın 5-in qat sayına qədər yuvarlaqlaşdırılır.
4. Bu maddədə müəyyən edilmiş qaydada pensiyanın məbləği müvafiq büdcə ilinin birinci ayından artırılmalıdır.
5. Bu maddənin məqsədləri üçün:
a) inflyasiya göstəricisi Gürcüstanın Büdcə Məcəlləsinin 38-ci və 39-cu maddələri əsasında Gürcüstan Hökumətinin Gürcüstanın müvafiq il üçün dövlət büdcəsi haqqında qanun layihəsini Gürcüstan Parlamentinə təqdim etdiyi anda ictimai hüququn hüquqi şəxsinin − Gürcüstanın Milli Statistika Xidmətinin dərc etdiyi rəsmi məlumatlarla nəzərdə tutulmuş 12 ayın orta istehlak qiymətlərinin indeksi kimi müəyyən edilir - əvvəlki 12 ayın orta istehlak qiymətlərinin indeksi ilə müqayisədə, yuvarlaqlaşdırılmış müvafiq ədədin onuncu hissəsinə qədər;
b) bütöv daxili məhsulun (BDM-un) real artım göstəricisi Gürcüstanın Büdcə Məcəlləsinin 38-ci və 39-cu maddələri əsasında Gürcüstan Hökumətinin Gürcüstanın müvafiq il üçün dövlət büdcəsi haqqında qanun layihəsini Gürcüstan Parlamentinə təqdim etdiyi anda ictimai hüququn hüquqi şəxsinin − Gürcüstanın Milli Statistika Xidmətinin dərc etdiyi rəsmi məlumatlarla nəzərdə tutulmuş rübdə bütöv daxili məhsulun (BDM-un) real artım göstəricisi kimi müəyyən edilir - əvvəlki ilin müvafiq rübündə bütöv daxili məhsulun (BDM-un) real artım göstəricisi ilə müqayisədə, yuvarlaqlaşdırılmış müvafiq ədədin onuncu hissəsinə qədər.
6. Pensiya məbləğinin bu maddədə müəyyən edilmiş hesablama qaydasından fərqli qaydada müəyyən edilməsi yolverilməzdir.
Gürcüstanın 14 dekabr 2007-ci il tarixli qanunu №5601 - SSM I, №47, 26.12.2007-ci il., maddə.403
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 2 iyul 2020-ci il tarixli qanunu №6728 – veb-səhifə, 08.07.2020-ci il.
[bookmark: part_12]    Maddə 8. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_13]    Maddə 9. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
 
[bookmark: part_14]Fəsil IV. Pensiyanın idarəçiliyi
[bookmark: part_15]    Maddə 10. Pensiyanın idarəçiliyi
1. Pensiya idarəçiliyinin/səlahiyyətli orqanın hüquq-vəzifələridir:
a) pensiyanın təyin edilməsi, onun verilməsinin təşkili, dayandırılması, yenilənməsi, xitam verilməsi və yenidən hesablanması;
b) öz fəaliyyətində müvafiq proqram təminatından, idarəetmənin avtomatlaşdırılmış vasitələrindən və elektron sənəd dövriyyəsi sistemindən istifadə.
2. Axtaran/təqaüdçü və səlahiyyətli orqan arasında yazışmalar yazılı və ya elektron formada həyata keçirilə bilər. Bundan əlavə, elektron formada göndərilən hər hansı bildiriş və ya digər sənəd ünvançı tərəfindən qəbul edildikdən dərhal sonra təhvil verilmiş sayılır.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 21 aprel 2017-ci il tarixli qanunu №662 - veb-səhifə, 10.05.2017-ci il.
[bookmark: part_16]    Maddə 11. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
 
[bookmark: part_17]Fəsil V. Pensiyanın təyin edilməsi
[bookmark: part_18]    Maddə 12. Təqaüdçünün hüquq-vəzifələri
1. Təqaüdçünün hüququ var:
a) Gürcüstan qanunvericiliyi ilə müəyyən edilmiş qaydada pensiya almaq;
b) Gürcüstan qanunvericiliyi ilə müəyyən edilmiş qaydalar və şərtlər nəzərə alınmaqla, sosial yardımlar və/və ya tibbi xidmət almaq;
q) Gürcüstan qanunvericiliyi ilə nəzərdə tutulmuş digər hüquqlardan faydalanmaq.
2. Təqaüdçü borcludur:
a) pensiyanın dayandırılmasına səbəb olan halın baş verməsi barədə - bu halın yarandığı tarixdən 15 gündən gec olmayaraq səlahiyyətli orqana məlumat vermək;
b) Gürcüstan qanunvericiliyi ilə nəzərdə tutulmuş digər vəzifələri yerinə yetirmək.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
[bookmark: part_19]    Maddə 13. Pensiyanın təyin edilməsi üçün müraciət
1. Pensiyanın təyin edilməsi barədə ərizə bütün lazımi sənədlərlə birlikdə səlahiyyətli orqana təqdim ediləcək.
2. (çıxarılıb – 24.04.2012, №6061).
3. Pensiyanın təyin edilməsi üçün lazımi sənədlərin siyahısı, pensiya sənədlərinin hazırlanmasının, habelə pensiyanın təyin edilməsinin qaydası və şərtləri nazirin normativ aktı ilə müəyyən edilir.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_20]    Maddə 14. Pensiyanın təyin edilməsi barədə qərar
1. Səlahiyyətli orqan pensiyanın təyin edilməsi barədə ərizəyə - ərizə və bütün lazımi sənədlər təqdim edildikdən sonra 10 gündən gec olmayaraq baxacaq.
2. Səlahiyyətli orqan tərəfindən pensiyanın təyin edilməsi barədə qərar qəbul edildikdə, pensiya ərizənin verildiyi günün növbəti ayının birinci sayından təyin edilir - əgər ərizə pensiya hüququnun yarandığı ayda və ya müvafiq əsas yarandıqdan sonra istənilən vaxt təqdim edilmişdirsə və bu qanunla nəzərdə tutulmuş pensiya almaq şərtlərinə cavab verirsə.
3. (çıxarılıb – 24.04.2012, №6061).
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
 
[bookmark: part_21]Fəsil VI. Pensiyanın verilməsi
[bookmark: part_22]    Maddə 15. Pensiyanın verilmə qaydası
1. Pensiya Gürcüstan ərazisində verilir.
2. Pensiya istənilən yerdə, təqaüdçünün istəyinə görə verilir.
3. Cari ayın pensiyasının verilməsi, onun yerinə çatdırılması da daxil olmaqla, növbəti ayın sonundan gec olmayaraq həyata keçirilir.
4. Pensiyanın verilməsi nazirin normativ aktı ilə müəyyən edilmiş qaydada və şərtlərlə təşkil edilir.
[bookmark: part_23]    Maddə 16. Pensiyanın dayandırılması və yenilənməsi
1. Pensiya aşağıdakı əsaslardan biri yarandıqdan sonra növbəti ayın birinci sayından dayandırılır:
a) şəxs pensiyanı ardıcıl (üst-üstə) 6 ay ərzində almadıqda;
b) şəxs məhkəməyəqədər həbsdə (dustaqlıqda) olarkən;
q) bu qanundan irəli gələrsə, başqa əsasla.
2. Pensiya növbəti ayın birinci sayından yenilənəcək və keçmiş zaman üçün alınmamış məbləğ ödəniləcək, lakin pensiyanın dayandırıldığı gündən 1 ildən çox olmayaraq:
a) bu maddənin birinci bəndinin „a“ alt bəndində nəzərdə tutulmuş halda − təqaüdçü səlahiyyətli orqana pensiyanın yenilənməsi haqqında ərizə təqdim etdikdən sonra;
b) bu maddənin birinci bəndinin „b“ alt bəndində nəzərdə tutulmuş halda − şəxsə qarşı bəraət hökmü çıxarılarkən;
q) bu maddənin birinci bəndinin „q“ alt bəndində nəzərdə tutulmuş halda – pensiyanın dayandırılması üçün əsaslar aradan qaldırıldıqdan sonra.
Gürcüstanın 5 iyun 2007-ci il tarixli qanunu №4857 - SSM I, №20, 16.06.2007-ci il., maddə.173
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
[bookmark: part_24]    Maddə 17. Pensiyaya xitam verilməsi
1. Qanunla başqa bir şey müəyyən edilməyibsə, aşağıdakı əsaslardan birinin yaranmasından sonrakı ayın birinci sayından pensiyaya xitam veriləcək:
a) şəxsi ərizə ilə;
b) ictimai fəaliyyətin həyata keçirildiyi dövrdə;
q) məhkəmənin ittiham hökmü qanuni qüvvəyə mindikdə, hansıyla ki şəxsə azadlıqdan məhrumetmə cəzasının icrası seçilmişdir, – pensiyanın dayandırıldığı gündən;
d) xarici ölkənin vətəndaşı və ya vətəndaşlığı olmayan şəxs Gürcüstandan qovulanda;
e) şəxs Gürcüstan vətəndaşlığından çıxdıqda və ya şəxs Gürcüstan vətəndaşlığını itirdikdə;
v) təqaüdçü vəfat etdikdə;
z) pensiyanın dayandırıldığı gündən 3 il keçdikdən sonra;
t) bu qanundan irəli gələrsə, başqa əsasla.
2. Pensiyaya xitam verilməsinin mənbələrindən biri Mülki Aktların Qeydiyyatı Orqanının hazırladığı elektron məlumatlar bazasında mövcud olan informasiyadır (məlumatlardır), hansı ki avtomatik rejimdə səlahiyyətli orqana çatdırılır.
Gürcüstanın 5 iyun 2007-ci il tarixli qanunu №4857 - SSM I, №20, 16.06.2007-ci il., maddə.173
Gürcüstanın 14 dekabr 2007-ci il tarixli qanunu №5601 - SSM I, №47, 26.12.2007-ci il., maddə 403
Gürcüstanın 14 mart 2008-ci il tarixli qanunu №5869 - SSM I, №6, 25.03.2008-ci il., maddə 24
Gürcüstanın 9 mart 2010-cu il tarixli qanunu №2709 - SSM I, №12, 24.03.2010-cu il., maddə.75
Gürcüstanın 4 may 2010-cu il tarixli qanunu №3044 - SSM I, №25, 17.05.2010-cu il., maddə.167
Gürcüstanın 20 dekabr 2011-ci il tarixli qanunu №5577 - veb-səhifə, 28.12.2011-ci il.
Gürcüstanın 25 may 2012-ci il tarixli qanunu №6317 – veb-səhifə, 19.06.2012-ci il.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
[bookmark: part_25]    Maddə 18. Şəxsin ölümü halında pensiyanın alınmamış məbləğinin ödənilməsi
1. Şəxsə məxsus olan və onun ölümü zamanı alınmamış pensiya onun vərəsələrinə verilir - əgər onlar alınmamış məbləğ üçün şəxsin öldüyü gündən sonra bir ildən gec olmayaraq müraciət etmişlərsə.
2. Göstərilən pensiya məbləğini almaq barədə bir neçə vərəsə müraciət etdikdə - məxsus olan məbləğ onların arasında Gürcüstan qanunvericiliyi ilə müəyyən edilmiş qaydada bölüşdürüləcək.
 
[bookmark: part_26]Fəsil VII. Pensiyadan məbləğin tutulması
[bookmark: part_27]    Maddə 19. Pensiyadan məbləğin tutulması
1. Müvafiq orqanın və ya məhkəmənin qərarı əsasında pensiyadan məbləğ (pul) tutula bilər.
2. Artıq köçürülmüş pensiya səlahiyyətli orqanın qərarı ilə təyin edilmiş pensiyanın 20%-dən çox olmayan məbləğdə tutulması vasitəsilə qaytarıla bilər o hallarda - nə vaxt ki, artıq məbləğin köçürülməsinə təqaüdçü tərəfindən yanlış məlumatların təqdim edilməsi səbəb olub.
3. Məhkəmənin qərarına əsasən, təyin edilmiş pensiyanın 50%-dən çox olmayan məbləği tutula bilər.
Gürcüstanın 4 aprel 2018-ci il tarixli qanunu №2117 – veb-səhifə, 18.04.2018-ci il.
 
[bookmark: part_28]Fəsil VIII. (çıxarılıb)
                            Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_29]    Maddə 20. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
 
[bookmark: part_30]Fəsil IX. Qanunun tələblərinin pozulmasına görə məsuliyyət
[bookmark: part_31]    Maddə 21. Qanunun tələblərinin pozulmasına görə məsuliyyət
Bu qanunun tələblərinin pozulmasına görə məsuliyyət Gürcüstan qanunvericiliyi ilə müəyyən edilir.
[bookmark: part_32]Fəsil X. Keçid müddəalar
[bookmark: part_33]    Maddə 22. 1 sentyabr 2012-ci il tarixinədək əldə edilmiş hüquqların qorunub-saxlanması
1. Pensiya hüququna malik olan təqaüdçüyə, hansına ki Gürcüstanın müvafiq ilin dövlət büdcəsi haqqında „Pensiya təminatı“ Qanunu və „Sosial müdafiə“ proqram kodları ilə maliyyələşdirilən hər hansı növ aylıq pul vəsaitinin verilməsi 1 sentyabr 2012-ci il tarixinədək təyin edilmişdir (Gürcüstan Hökuməti tərəfindən müəyyən edilmiş istisna hallardan başqa), hansının ki toplam məbləği müvafiq yaş qrupu üçün „Gürcüstanın 2012-ci il dövlət büdcəsi haqqında“ Gürcüstan Qanunu ilə müəyyən edilmiş „Pensiya paketi“ ilə müəyyənləşdirilmiş pul vəsaitinin məbləğinə bərabərdir və ya onu aşır (ondan artıqdır) - yuxarıda qeyd olunan kodlarla maliyyələşdirilən vəsaitlərə (ödənişlərə) xitam verilir və eyni miqdarın müvafiq məbləğinin verilməsi bu Qanunun 17-ci maddəsinin birinci bəndində nəzərdə tutulmuş pensiyaya xitam verilməsi üçün əsaslar yarananadək „Pensiya paketinin“ pul vəsaiti şəklində cəmləşdirilərək davam etdirilir.
2. Pensiya hüququna malik olan təqaüdçüyə, hansına ki Gürcüstanın müvafiq ilin dövlət büdcəsi haqqında „Pensiya təminatı“ Qanunu və „Sosial müdafiə“ proqram kodları ilə maliyyələşdirilən hər hansı növ aylıq pul vəsaitinin verilməsi 1 sentyabr 2012-ci il tarixinədək təyin edilmişdir (Gürcüstan Hökuməti tərəfindən müəyyən edilmiş istisna hallardan başqa), hansının ki toplam məbləği müvafiq yaş qrupu üçün „Gürcüstanın 2012-ci il dövlət büdcəsi haqqında“ Gürcüstan Qanunu ilə müəyyən edilmiş „Pensiya paketi“ ilə müəyyənləşdirilmiş pul vəsaitinin məbləğindən azdır - yuxarıda qeyd olunan kodlarla maliyyələşdirilən vəsaitlərə (ödənişlərə) xitam verilir və onun „Pensiya paketi“ Gürcüstanın müvafiq ilin dövlət büdcəsi haqqında Gürcüstan Qanunu ilə müəyyən edilir.
3. 1 sentyabr 2012-ci il vəziyyətilə pensiya hüququna malik olmayan və Gürcüstanın müvafiq ilin dövlət büdcəsi haqqında „Pensiya təminatı“ Qanunu və „Sosial müdafiə“ proqram kodları ilə maliyyələşdirilən hər hansı növ aylıq pul vəsaitini alan (Gürcüstan Hökuməti tərəfindən müəyyən edilmiş istisna hallardan başqa) şəxsin əldə edilmiş pul faydasını eyni məbləğdə almaq hüququ - pensiyaya xitam verilməsi üçün əsaslar yarananadək, Gürcüstan Hökumətinin müəyyən etdiyi „Sosial paket“ şəklində qorunub-saxlanılacaq.
4. Bu maddənin birinci, 2-ci və 3-cü bəndlərinin məqsədləri üçün, 1 sentyabr 2012-ci il tarixinədək təyin edilmiş Gürcüstanın müvafiq ilin dövlət büdcəsi haqqında „Pensiya təminatı“ Qanunu və „Sosial müdafiə“ proqram kodları ilə maliyyələşdirilən hər hansı növ aylıq pul vəsaitinin (Gürcüstan Hökuməti tərəfindən müəyyən edilmiş istisna hallardan başqa) toplam məbləğini hesablayarkən bütün vəsaitlər (ödənişlər) də nəzərə alınsın (Gürcüstan Hökuməti tərəfindən müəyyən edilmiş istisna hallardan başqa), hansıların ki verilməsi 1 sentyabr 2012-ci il tarixindən etibarən 6 aydan çox olmayan müddət ərzində dayandırılıb.
Gürcüstanın 14 dekabr 2007-ci il tarixli qanunu №5601 - SSM I, №47, 26.12.2007-ci il., maddə 403
Gürcüstanın 14 mart 2008-ci il tarixli qanunu №5869 - SSM I, №6, 25.03.2008-ci il., maddə 24
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_34]    Maddə 23. (çıxarılıb)
Gürcüstanın 5 iyun 2007-ci il tarixli qanunu №4857 - SSM I, №20, 16.06.2007-ci il., maddə.173
Gürcüstanın 14 dekabr 2007-ci il tarixli qanunu №5601 - SSM I, №47, 26.12.2007-ci il., maddə 403
Gürcüstanın 12 iyun 2012-ci il tarixli qanunu №6443 – veb-səhifə, 22.06.2012-ci il.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_35]    Maddə 24. Pensiyanın təyin edilməsinin və verilməsinin keçid tənzimlənməsi
1. Qanunvericilik aktlarına dəyişikliklər və əlavələr həyata keçirilənədək bu qanunla nəzərdə tutulmuş pensiyanın təyin edilməsi və verilməsi ilə bağlı məsələlər Gürcüstan Hökumətinin qərarı ilə müvəqqəti olaraq tənzimlənir.
2. Bu qanunun implementasiyası (icrası) ilə bağlı məsələlər Gürcüstan Hökumətinin qərarı ilə tənzimlənir.
3. Pensiyanın təyin edilməsi və verilməsi digər qanunvericilik aktları ilə tənzimlənirsə, pensiya yalnız bu qanunla müəyyən edilmiş şərtlər yerinə yetirildiyi halda təyin edilir.
[bookmark: part_36]    Maddə 241. Artıq verilmiş pensiyanın leqallaşdırılması (qanuniləşdirilməsi)
1. 2021-ci il aprelin 1-dək artıq verilmiş pensiya leqallaşdırılmış sayılır və geri qaytarılmır.
2. Bu maddənin birinci bəndi ilə leqallaşdırılmış pensiyanın qaytarılması ilə bağlı işlər üzrə inzibati, məhkəmə və icra proseslərinə (icraatlarına) xitam verilsin.
3. 2021-ci il aprelin 1-dək pensiyadan tutulan məbləğ, habelə pensiyanın həddən artıq verilməsinə görə müvafiq borcu olan şəxsin Gürcüstanın dövlət büdcəsinə hər hansı digər formada ödədiyi məbləğ geri qaytarılmır.
Gürcüstanın 14 mart 2008-ci il tarixli qanunu №5869 - SSM I, №6, 25.03.2008-ci il., maddə 24
Gürcüstanın 11 noyabr 2011-ci il tarixli qanunu №5253 - veb-səhifə, 16.11.2011-ci il.
Gürcüstanın 22 iyun 2012-ci il tarixli qanunu №6540 – veb-səhifə, 04.07.2012-ci il.
Gürcüstanın 1 noyabr 2013-cü il tarixli qanunu №1490 - veb-səhifə, 11.11.2013-cü il. 
Gürcüstanın 22 dekabr 2016-cı il tarixli qanunu №198 - veb-səhifə, 29.12.2016-cı il.
Gürcüstanın 9 iyun 2021-ci il tarixli qanunu №609 – veb-səhifə,14.06.2021-ci il.
[bookmark: part_37]    Maddə 25. Bu qanunun qüvvəyə minməsi ilə bağlı həyata keçiriləcək tədbirlər
Gürcüstan Hökuməti və Gürcüstanın Əmək, Səhiyyə və Sosial Müdafiə Nazirliyi bu qanunun qüvvəyə minməsi üçün lazım olan hüquqi aktların qəbulunu/nəşrini təmin etsinlər.
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_38]    Maddə 26. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
[bookmark: part_39]
   Maddə 27. (çıxarılıb)
Gürcüstanın 24 aprel 2012-ci il tarixli qanunu №6061 – veb-səhifə, 07.05.2012-ci il.
 
[bookmark: part_40]Fəsil XI. Yekun müddəalar
[bookmark: part_41]    Maddə 28. Qüvvədən düşmüş normativ aktlar
Bu Qanun qüvvəyə mindikdən dərhal sonra, qüvvədən düşmüş elan edilsin:
a) „Məcburi sosial sığorta sahəsində fərdi (şəxsiləşdirilmiş) uçotun və fərdi hesabların tətbiqi haqqında“ Gürcüstanın 20 iyun 2003-cü il tarixli Qanunu (Gürcüstanın Qanunvericilik Xəbərçisi, №21, 15.07.2003, maddə. 142);
b) „Məcburi sığorta pensiyaları haqqında“ Gürcüstanın 20 iyun 2003-cü il tarixli Qanunu (Gürcüstanın Qanunvericilik Xəbərçisi, №21, 15.07.2003, maddə. 144);
q) „Məcburi sosial sığorta pensiyaları haqqında“ Gürcüstanın 20 iyun 2003-cü il tarixli Qanunu (Gürcüstanın Qanunvericilik Xəbərçisi, №21, 15.07.2003, maddə. 143).
[bookmark: part_42]    Maddə 29. Qanunun qüvvəyə minməsi
Bu Qanun 2006-cı il yanvarın 1-dən qüvvəyə minsin.
Gürcüstan prezidenti
M. Saakaşvili
Tbilisi,
23 dekabr 2005-ci il.
№2442-rs
